
Қазіргі жағдайда ауылшаруашылығы саласына ғылым мен заманауи техника жетістіктерін енгізу жолымен агроөнеркәсіптік өндірісті елеулі модернизациялауға бағытталған инновациялық процестерді дамыту негізінде ғана үлкен жетістіктерге жету мүмкін болады. Инновациялық процесс ғылыми зерттеулер негізінде нақтылы техникалық немесе технологиялық идеяларды жаңа технологияға айналдырудың тұрақты және үздік ағымы, оларды сапалы жаңа өнім алу мақсатында тікелей өндірісте қолдануға дейін жеткізу болып табылады. Инновациялық процесс идеяның пайда болуынан басталады және коммерциялық жүзеге асырумен аяқталады. Ол ғылымды, техниканы, экономиканы, кәсіпкерлікті және басқаруды біріктіреді, осылайша өндіріс, алмасу, тарату және тұтыну қатынастарының барлық жиынтығын қамтиды. Бұл процесс ғылыми-техникалық және ақыл-ой әлеуетін тиімді қолдануға бағытталған [1].



Зерттеулер мен практикалық тәжірибе агроөнеркәсіп кешеніндегі инновациялық процестердің негізгі даму кезеңдерін бөліп шығаруға мүмкіндік береді. Бұл процеске ауыл шаруашылығы ғылыми және оқу мекемелері, өндірісті басқару ұйымдары, әртүрлі деңгейдегі енгізу құрылымдарына тікелей қызмет етуші ауыл шаруашылық тауар өндірушілерінің өзі қатысады. Әрбір кезең бойынша ғылыми-инновациялық жұмыстарды орындауға тиісті қаржылық қорлар бөлуді талап етеді.


Агроөнеркәсіп кешенінің инновациялық дамуына ықпал ететін шарттар мен факторларды талдау оларды оң ықпал етуші (инновациялық процестердің қарқындылығын күшейтуші) және кері ықпал етуші (инновациялық дамуды тежеуші) деп екіге бөлуге мүмкіндік береді. 

Агроөнеркәсіп кешенінің инновациялық дамуына оң ықпалын тигізетін шарттар мен факторларға шаруашылық жүргізудің нарықтық тәсілін, табиғи ресурстардың көптігін, ғылым мен білім әлеуетінің жеткіліктілігін, ішкі азық-түлік нарығының ауқымдылығын, экологиялық тұрғыдан қауіпсіз, табиғи азық-түлік өнімдер өндірісінің мүмкіндігін жатқызуға болады.

Ал, кері ықпал ететін шарттар мен факторлар ретінде отандық ауыл шаруашылығы ғылымындағы ұйымдық құрылымның күрделілігін; ғылыми-техникалық және инновациялық қызмет түрлерінің әркелкілігін; ғылыми зерттеулердегі өңірлік, салалық және салааралық сипаттағы мәселелердің үлес салмағының басымдығын; ұдайы өндіріске қатысты кейбір мәселелерді зерттеу мерзімінің тым ұзақтығын айтуға болады. Аталмыш факторлар ауыл шаруашылығы ғылымы мен аграрлық ғылыми зерттеулерді басқаруда елеулі қиыншылықтар туғызады.

Нарықтық экономикадағы инновациялардың басым көпшілігі кәсіпкерлік құрылымдар тарапынан өндірістік және коммерциялық міндеттерді шешудің құралы ретінде, әрі олардың тұрақты жұмыс істеуін, экономикалық өсімді және бәсекеге қабілеттілікті қамтамасыз ететін маңызды фактор ретінде жүзеге асырылады және нарыққа, нақты бір тұтынушы тобына немесе қажеттілікті қанағаттандыруға бағытталады. 

Агроөнеркәсіп кешенінің дамуына қажетті шарттардың бірі – ғылыми-техникалық прогресс. Аталмыш процесс ғылым мен техника жетіктістерін игеру арқылы кеңейтілген ұдайы өндірісті жүргізуге мүмкіндік беретін инвестициялық-инновациялық процестерге негізделеді. Сонымен қатар, ғылыми кадр (маман) әлеуеті агроөнеркәсіп кешеніндегі инновацияларды игерудің басты факторлары болып саналады. Сол себептен, кадр әлеуетін күшейтпестен ауыл шаруашылығы өндірісіне озық үлгідегі, ресурс үнемдеуші технологияларды ендіру мүмкін емес [2]. 

Ғылым кадрлары - зерттеулермен жəне əзірлемелермен айналысатын персонал - шығармашылық қызметі жүйелі негізде жүзеге асырылатын, ғылыми білімдердің жиынтығын көбейтуге жəне білімдерді қолданатын жаңа салаларды іздеуге бағытталған, сондай-ақ зерттеулер мен əзірлемелердің орындалуымен байланысты тікелей қызмет көрсетумен айналысатын адамдар жиынтығы. 

Зерттеулер мен əзірлемелермен айналысатын персонал зерттеулер мен əзірлемелерді орындаған ұйымдар (жоғары оқу орындарының тиісті бөлімшелері, өнеркəсіп кəсіпорындары мен басқалары) қызметкелерінің тізімдік құрамы ретінде ескеріледі.
Зерттеулер жəне əзірлемелермен айналысатын персонал құрамында

төрт санат ерекшеленеді: зерттеушілер, техниктер, көмекші персонал жəне өзге персонал.
          Қазақстанда бірегей ғылыми-өндірістік база мен жоғары білікті ғылыми мамандардың бар болуына қарамастан, инновациялық дағдарыс жаңалықтарды ойлап табу мен шығару процесінің орындалу нәтижесі әлі де аз болып отыр (Кесте 1). 
Кесте 1 - ҚР Зерттеулер жəне əзірлемелермен айналысатын персонал саны, адам
	
	2008ж.
	2009ж.
	2010ж.
	2011ж.
	2012ж.

	Персонал саны
	16 304
	15 793
	17 021
	18 003
	20 404

	Соның ішінде
	
	
	
	
	

	зерттеушілер
	10 780
	10 095
	10 870
	11 488
	13 494

	техниктер
	1 166
	1 151
	1 078
	1 102
	1 310

	көмекші персонал
	2 349
	2 366
	2 754
	2 855
	3 421

	өзгелері
	2 009
	2 181
	2 319
	2 558
	2 179

	Ескерту – авторлардың құрастыруымен


          Агроөнеркәсіп кешеніндегі инновациялық процесс қарқынының елеулі дәрежеде тежелгеніне қарамастан, ауыл шаруашылығы ұйымдарының 10-15℅ бөлігінің ресурс үнемдеуші жаңа ауыл шаруашылық технологияларына деген қажеттілігі артып келеді. 

Дегенмен, инновациялық технологияларды әзірлеу мен ендіру процесі, бірінші кезекте, ғылыми-зерттеу және тәжірибелі-конструкторлық жұмыстар қомақты қаржыны талап етеді. Сондықтан ауыл шаруашылығындағы инновациялық әлеуетті қалыптастырудың басым бағыттарының бірі, әрі маңызды міндеті ғылыми-зерттеу және тәжірибелі-конструкторлық жұмыстарды жеткілікті көлемде қаржыландыру болып табылады. Соңғы жылдары мұндай жұмыстар бірнеше көздерден, атап айтқанда, республикалық бюджеттен (шамамен 40℅); жергілікті өңірлік қаржылардан (орташа есеппен 27℅); ауыл шаруашылығы кәсіпорындары мен ғылыми мекемелердің меншікті қаражатынан (32,8℅) қаржыландырылды.

Ғылым салалары бойынша ғылыми-техникалық жұмыстарға жұмсалған шығындар көлемі 2-ші кестеде келтірілген.
Кесте 2 - Ғылым салалары бойынша ғылыми-техникалық жұмыстарға жұмсалған шығындар көлемі, млн.тг. 
Дамыған елдерде ауыл шаруашылығы ғылымына жұмсалатын мемлекеттік шығындар жылына 4-6℅ артып отырса, ғылыми-зерттеу және тәжірибелі-конструкторлық жұмыстарға кететін шығын көлемі жалпы ұлттық өнімнің 2℅-дан астамын құрайды. Ал, Қазақстанда болса, шығын көлемі біршама жылдан бері жалпы ұлттық өнімнің 0,25℅-ынан асқан емес (Кесте 1).
Кесте  - ҚР 2009-2013жж. аралығындағы инновациялық өнімдерінің ЖІӨ-дегі үлесі, %
	 
	2009
	2010
	2011
	2012
	2013

	Инновациялық өнімдерінің ЖІӨ-дегі үлесі, % 
	0,51
	0,66
	0,86
	1,25
	1,69


Қазақстан экономикасының аграрлық саласында сақталып отырған тұрақсыз макроэкономикалық ахуал мен ауыл шаруашылығы тауар өндірушілерінің төмен инвестициялық мүмкіндіктері АӨК-дегі инновациялық қызметті белсендіруге қажетті шарттарды шектері сөзсіз. Сондықтан, тиімді инновациялық қызмет – ҚР Агроөнеркәсіптік кешенін дамыту жөніндегі 2013-2020 жылдарға арналған «Агробизнес-2020» жаңа бағдарламасын сәтті іске асырудағы басты факторлардың бірінен есептеледі
Ғылыми-зерттеу жұмыстарын атқару қаржыландыру көлемі мен тартылған ресурстар бойынша «ҚазАгроИнновация» акционерлік қоғамы жүргізетін міндетінің негізгі түрі болып табылады. «АӨК саласындағы 2009-2011 жылдарға арналған қолданбалы ғылыми зерттеулер» 042 бюджеттік бағдарлама шеңберінде «ҚазАгроИнновация» акционерлік қоғамы өсімдік шаруашылығы, мал шаруашылығы, табиғи ресурстарды басқару, АӨК экономикасы салаларында 36 ғылыми-зерттеу жобаларын іске асыруға қатысты.

Өсімдік шаруашылығы бойынша селекция жұмыстарының жалпы көлемі 736 мың үлгіден астам болды. Ауыл шаруашылығы дақылдарының 39 түрі бойынша зерттеулер жүргізілді. Соның нәтижесінде 51 жаңа сорт және будан мемлекеттік сорт сынағына ұсынылды, бұл 2009 жылғы деңгейден 45 пайыз артық.

Мал шаруашылығындағы селекциялық жұмыс нәтижесінде 2010 жылы ет бағытындағы мал шаруашылығы, өнім алынатын жылқы және түйе шаруашылықтарында 10 жаңа аталық із бен тұрпат жасалды. Сондай-ақ өнімділігі жоғары мүйізді ірі қара мал басын жедел көбейту технологиясы саласында зерттеулер жүргізу жалғастырылды. Морфологиялық тұрғыдан толыққанды 343 эмбрион, 166 трансплантат-бұзау алынды. 
Табиғи ресурстарды басқару саласында суарудың прогрессивтік жүйелері туралы жүргізілген зерттеу нәтижелерін атап айтуға болады.
Оңтүстік өңірлерде ашық топырақ жағдайында тамшылатып суару жүйелерінің тиімділігін зерттеу су шығыны азайғанын айқын көрсетті. Яғни, томат өсіргенде - 37,4 пайызға, қияр - 50,9 пайызға, қырыққабат - 28,6 пайызға, пияз - 30,3 пайызға азайды. Суарудың осындай тәсілін қолдану егістік жерлердің фитосанитариялық жағдайы мен өнімнің сапалық көрсеткіштері жақсаруына да игі ықпалын тигізді.

Мемлекет, бірінші кезекте, материалдық өндіріске, еңбекке және ақылға негізделген ұдайы өндіріс тетігін қолдауға; ауыл шаруашылығы өнімдерінің тиімділігі мен бәсекеге қабілеттілігін арттыратын, аграрлық бағыттағы ғалымдардың ғылыми нәтижелерін уақытылы патенттеу жұмыстарының ұйымдастырылуын күшейтуге; инновациялық жетістіктердің өндіріске ендірілуін ынталандыруға баса мән беру керек. Неге десек, жаһандану кезеңінде бәсекеге қабілеттілікті қамтамасыз ету үшін ауыл шаруашылығына қомақты қаржының құйылуын талап ететін, қымбат, жаңа инновациялық технологияларды шұғыл түрде ендіру қажет. Осы орайда, ауыл шаруашылығындағы кадр әлеуетінің қазіргі ахуалы инновацияларды іс-жүзінде ендіруге елеулі кедергі келтіретіндіктен, инвестициялардың тиімділігін барынша азайтып, «Агроөнеркәсіп кешенін дамыту» мемлекеттік жобасының жүзеге асуын тежейтінін айқын ұғынған жөн.

Бүгінгі жағдайда ғылым мен техника жетістіктерін ендіру арқылы агроөнеркәсіп өндірісін барынша жаңғыртуға бағытталған инновациялық процестерді дамытып қана дағдарыстан шығуға болады. Инновациялық процестер нақты техникалық және технологиялық идеяларды ғылыми әзірлемелер негізінде жаңа технологияларға айналдырудың және жаңа, сапалы өнім алу мақсатында тікелей өндірісте игеруге дейін жеткізудің тұрақты, үздіксіз ағымы болып табылады. Аталмыш процеске ауыл шаруашылығындағы ғылыми ұйымдар мен оқу орындары, өндірісті басқару мекемелері, қызмет көрсетуші және өндіріске ендіруші құрылымдар, ауыл шаруашылығы тауар өндірушілері қатысады [3].  
Ауыл шаруашылығы өнімдерін ғылыми-техникалық зерттеу, әзірлеу және өндіріске даярлау, басқаша айтқанда, өндіру, сақтау, қайта өңдеу және өткізу инновациялық процестің негізгі функционалдық бөліктерін құрайды. 
Елімізде зерттеу түрлеріне қарай жұмсалған шығындар көлемі 3-ші кестеде берілді.
Кесте 3 – Зерттеу түрлеріне қарай жұмсалған шығындар көлемі, млн.тг.

	 
	2008ж.
	2009ж.
	2010ж.
	2011ж.
	2012ж.

	Ағымдағы ішкі шығындар, барлығы
	33685,9
	38 538,0
	40 414,5
	44 513,3
	50 928,4

	соның ішінде:
	 
	 
	 
	 
	 

	іргелі зерттеулер
	3846,5
	4 107,5
	4 490,4
	7 475,9
	11 253,9

	қолданбалы зерттеулер
	13320,2
	17 373,5
	18 088,0
	20 864,3
	24 327,9

	ғылыми-техникалық  әзірлемелер
	6704,9
	6 009,4
	9 536,4
	9 867,3
	11 664,6

	ғылыми -техникалық қызметтер
	9814,3
	7 599,6
	8 299,7
	6 305,7
	3 681,9

	басқа жұмыстар (қызметтер)
	…
	3 448,1
	…
	…
	…

	Ескерту – авторлардың құрастыруымен


Дәстүрлі тауарлардың ұлттық нарықтары сияқты инновациялық өнімдердің ұлттық нарықтарының да сандық сипаттары, салалық және географиялық құрылымы, өзіндік жарнамалау түрлері, баға есептеу әдістемесі, заңдық ережелері болады. Инновациялық өнім нысандарының айырбасы барысында сатып алу-сату, жалға алу немесе жалға беру, қызмет көрсету, капитал, қарыз және серіктестіктерді инвестициялау келісімдері секілді өзге де коммерциялық мәмілелердің заңдық шарттары орындалады.

Экономикасы дамыған елдердің инновациялық нарықтары негізінде әлемдік инновациялар нарығы құрылады.
Қазақстанда қалыптасып келе жатқан инновациялар нарығының түбегейлі нарықтық қайта құруларды жүзеге асыру кезеңіндегі агроөнеркәсіп кешені экономикасының дағдарысқа ұшырауына байланысты төмендегідей бірқатар өзіндік ерекшеліктері байқалады:

- ғылыми-техникалық салада өткен жылдардан ғылыми-зерттеу және тәжірибелі-конструкторлық жұмыстардың жеткілікті қоры қалғанымен, оларды іске асыру және ауыл шаруашылығы саласында жаңа зерттеулер мен әзірлемелерді жүргізу үшін тапсырыс беруші тұтынушылардың қаржысы жетпейді;

- инновация нарығы өнімнің өзінен емес, инновациялық қызметті жүргізуге қабілетті ұйымдардың, ұжымдардың, жекелеген мамандардың жиынтығынан тұрады;

- бүгінгі күні инновациялық ұйымдар көбіне венчурлық капиталмен қамтамасыз ететін ұйымдардың қаражаты есебінен өз беттерінше жұмыс істей алмайды. 

   Мемлекетімізде инновациялық және техникалық прогресстің тежелуі немесе баяу қарқынмен дамуы әлемдік нарықтың шикізаттың көзі болып қала беруіне соқтықтырады. Ал мұндай болашақ технологиясы жетік дамыған мемлекеттерге тәуелді еткізіп, прогресстің соңғы сатыларында жүруге итермелейді. Отандық өндіруішлер мен тұтынушылардың қандай да бір тауар түрі бойынша сыртқы нарыққа тәуелділігі түбінде мемлекеттің халық аралық бәсекедегі орнын төмендетіп, оларды сатып алудан түскен қосымша құн мен валюталық түсімдер шет елдік бәсекелестердің өндірісі мен технологияларын жаңартуға жұмсалады.

Қорыта келгенде, экономикалық тұрғыда дамыған мемлекеттер қатарына жоғарғы технологиялы өнімдер нарығында бәсекеге түсе алатын елдерді жатқызуға болады. Ал тиімді ұлттық инновациялық жүйе бәсекеге қабілетті ұлттық экономиканы құру мен қалыптастырудың басты механизмі. Дұрыс өңделген инновациялық саясат индустриалды-инновацилық дамудың жетекші тізгіні ретінде отандық ғылыми сыимды аграрлық өндірісті дамыту мен бәсекеге қабілетті ұлттық экономиканың негізігі құралы бола алады.    

